
Visoki  predstavnik  nametnuo
Zakon o ombudsmenu za ljudska
prava za BiH
Visoki predstavnik Wolfgang Petritsch je juce nametnuo Zakon o
ombudsmenu za ljudska prava za Bosnu i Hercegovinu. Visoki
predstavnik je iskoristio svoje ovlasti iz clana V. Aneksa 10.
Daytonskog  mirovnog  sporazuma  i  Zakljucaka  sa  bonske
konferencije Vijeca za implementaciju mira iz 1997. godine.

Ovaj Zakon predstavlja kamen temeljac zastite ljudskih prava i
fundamentalnih sloboda u Bosni i Hercegovini, kojim ce se
osigurati da odgovornost za ombudsmena za ljudska prava bude
stavljena na nivo drzave Bosne i Hercegovine.

Od sustinske je vaznosti da se odgovornost za ovu instituciju
prenese na drzavu BiH, koju visoki predstavnik zeli ojacati u
sklopu svoja tri glavna prioriteta za zemlju.

Zakon je prvobitno upucen Predsjednistvu BiH u avgustu 1999.
godine. Organi vlasti u Bosni i Hercegovini nisu, medjutim,
donijeli ovaj vitalni zakon, uprkos roku od septembra 2000.
godine,  postavljenom  na  briselskoj  konferenciji  Vijeca  za
implementaciju mira, odrzanoj u maju ove godine. Duboko smo
razocarani cinjenicom da drzavni organi nisu mogli usvojiti
Zakon kojim se stite osnovna prava svih gradjana BiH.

Ombudsman BiH moze:

istrazivati slucajeve krsenja ljudskih prava;
upucivati predmete Domu za ljudska prava, cije su odluke
pravno obavezujuceg karaktera;
predocavati posebne izvjestaje o ljudskim pravima svim
nivoima organa vlasti;
preporucivati mjere visokom predstavniku;

ombudsmenu  BiH  je  dozvoljen  pristup  svim  sluzbenim
dokumentima,  ukljucujuci  i  one  koji  imaju  karakter
drzavne  tajne   on  takodje  moze  traziti  od  svakog
gradjana, ukljucujuci i sluzbena lica, da saradjuju u
pribavljanju dokaza.

Entitetske i drzavna vlada su do sada poduzele mjere u vezi sa
skoro  polovinom  preporuka  ombudsmena  BiH  koje  nisu  bile
obavezujuceg karaktera.


